
КОМИ РЕСПУБЛИКАЛÖН ОЛАНПАС
"Природнöй да техногеннöй сяма виччысьтöм лоöмторъясысь Коми Республикаса йöзöс да мутасъяс видзöм йылысь" Коми Республикаса Оланпасö вежсьöмъяс да содтöдъяс пыртöм йылысь
Примитöма Коми Республикаса

Государственнöй Сöветöн                                            2007 вося апрель 26 лунö
1 статья. Пыртны "Природнöй да техногеннöй сяма виччысьтöм лоöмторъясысь Коми Республикаса йöзöс да мутасъяс видзöм йылысь" Коми Республикаса Оланпасö (Коми Республикаса государственнöй власьт органъяслöн индöд-тшöктöмъяс, 2000, 1 №, 1226 ст.; 9 №, 2065 ст.; 2006, 7 №, 4497 ст.) татшöм вежсьöмъяс да содтöдъяс:
1. 1 статьяö содтыны татшöм сюрöса абзац:

"öтчукöра уна йöза местаясын йöзöс юöртан специализируйтöм техническöй средствояс – тайö торйöн дасьтöм техническöй устройствояс, кутшöмъяс вöчöны аудио- (либö) аудиовизуальнöй, а сідзжö виччысьтöмтор лоны вермöм, виччысьтöм лоöмтор йылысь да йöзлöн поведение правилöяс йылысь  мукöд юöр чукöртöм, обработайтöм да сетöм.".
2. 4 статьяса 2 юкöн гижны тадзи:

"2. РСЧС-ысь Коми республиканскöй системаувлöн медшöр могъясöн лоöны:

1) виччысьтöм лоöмторйысь йöзöс да мутасъяс видзöмкöд йитчöм правовöй да экономическöй нормаяс лöсьöдöм да олöмö пöртöм;

2) торъя мога да научно-техническöй уджтасъяс олöмö пöртöм, мый лöсьöдöма виччысьтöм лоöмторъясысь öлöдöм вылö да  организацияяслысь, а сідзжö социальнöй тöдчанлуна объектъяслысь ёнлунсö виччысьтöм лоöмторъяс дырйи содтöм вылö;

3) виччысьтöм лоöмторъясысь öлöдöм да найöс бырöдöм вылö лöсьöдöм веськöдлан органъяс, вынъяс да средствояс дасьöн видзöм;
4) виччысьтöм лоöмторъясысь йöзöс да мутасъяс видзöм кузя юöр чукöртöм, обработайтöм, вежöм да сетöм;

5) виччысьтöм лоöмторъяс кежлö йöзöс дасьтöм;

6) öтчукöра уна йöза местаясын виччысьтöм лоöмторъяс йылысь ас кадö йöзöс юöртöм да тöдмöдöм котыртöм;

7) виччысьтöм лоöмторъясысь социально-экономическöй лёкторъяс водзвыв арталöм да донъялöм;

8) виччысьтöм лоöмторъяс бырöдöм вылö сьöм да материальнöй ресурсъяслысь резерв лöсьöдöм;

9) виччысьтöм лоöмторъясысь йöзöс да мутасъяс видзöмын государственнöй экспертиза, дöзьöр да контроль нуöдöм;
10) виччысьтöм лоöмторъяс бырöдöм;

11) виччысьтöм лоöмторъяс улö сюрöм йöзöс социальнöя дорйöм кузя мероприятиеяс олöмö пöртöм, гуманитарнöй акцияяс нуöдöм;

12) виччысьтöм лоöмторъясысь видзчысьöмын йöзлысь, а сідзжö йöзлысь, кодъяс участвуйтісны найöс бырöдöмын, правояс да могъяс збыльмöдöм;

13) виччысьтöм лоöмторъясысь йöзöс да мутасъяс видзöмын войтыркостса ёртасьöм.".

3. 5 статьяса 4 юкöнын "йöзöс юöртан средствояс" кывъяс бöрын содтыны ", сы лыдын öтчукöра уна йöза местаясын йöзöс юöртан да тöдмöдан специализируйтöм техническöй средствоясöн вöдитчöмöн," кывъяс;
4. 6 статьяса 3 юкöнын:

1) 7 пунктö "йöзлы ас кадö висьтавлöм да юöртöм" кывъяс бöрын содтыны ", сы лыдын öтчукöра уна йöза местаясын йöзöс юöртан специализируйтöм техническöй средствоясöн вöдитчöмöн," кывъяс;

2) содтыны татшöм сюрöса 122 пункт:
"122) олöмö пöртысь федеральнöй власьт органлы, кодöс уполномочитöма йöзöс да мутасъяс  виччысьтöм лоöмторъясысь дорйöмын збыльмöдны могъяс, öтчукöра уна йöза местаясын йöзöс юöртан да тöдмöдан специализируйтöм техническöй средствояс установитны места сетöмын да (либö) установитöмын, а сідзжö йöзöс юöртан средстволысь продукция разöдöм могысь техническöй устройствояс сетöмын,  виччысьтöм лоöмторъяс йылысь йöзöс ас кадö юöртöм могысь эфир кад сетöмын да йöзöс виччысьтöм лоöмторъясысь видзчысьны дасьтöмын отсалöм;".
5. Содтыны татшöм сюрöса 71 статья:

"71 статья. Виччысьтöм лоöмторъясысь йöзöс да мутасъяс дорйöмын меставывса асвеськöдлан органъяслöн полномочиеяс
Виччысьтöм лоöмторъясысь йöзöс да мутасъяс дорйöмын меставывса асвеськöдлан органъяслöн полномочиеяс збыльмöдсьöны федеральнöй законодательство серти.".

6. Содтыны татшöм сюрöса 131 статья:

"131 статья. Виччысьтöм лоöмторъясысь йöзöс да мутасъяс дорйöмын организацияяслöн могъяс
Виччысьтöм лоöмторъясысь йöзöс да мутасъяс дорйöмын организацияяслöн могъяс олöмö пöртсьöны федеральнöй законодательство серти.".

7. 15 статья гижны тадзи:

"15 статья. Торъя öпаснöй, техника боксянь сложнöй, уникальнöй объектъяслы, дорйысян да видзчысян объектъяслы проектнöй документация кузя государственнöй экспертиза
Торъя öпаснöй, техника боксянь сложнöй, уникальнöй объектъяслöн, дорйысян да видзчысян объектъяслöн проектнöй  документациялы нуöдсьö кар стрöитан удж йылысь Россия Федерацияса законодательство серти государственнöй экспертиза.".

8. 17 статьяын:

1) 1 юкöнын  "индöма" кыв вежны "урчитöма" кывйöн;
2) 2 юкöнын  "а сідзжö олан места серти" кывъяс вежны "олан места серти, а сідзжö öтчукöра уна йöза местаясын йöзöс юöртан да тöдмöдан  специализируйтöм техническöй средствоясöн вöдитчöмöн" кывъясöн.
9. 18 статьяса 2 юкöнын "юöртан средствоясöн" кывъяс бöрын содтыны ", а сідзжö öтчукöра уна йöза местаясын йöзöс юöртан да тöдмöдан специализируйтöм техническöй средствоясöн" кывъяс.

2 статья. Тайö Оланпасыс вынсялö сійöс официальнöя йöзöдан лунсянь.

Коми Республикаса Правительстволы примитны тайö Оланпас збыльмöдысь нормативнöй правовöй актъяс.
Коми Республикаса Юралысь                                                           В.А. Торлопов

